
Nd. 242. Frumvarp til laga
um hreyting á löguin nr. 95 23. jún í 1936, um heimilisfang.

F'lm.: Jón  Pálmason, Skúli Guðmundsson, Slefán Stefánsson.

1. gr.
3. gr. laganna orðist þannig:
P restar  í kauptúnum  og sveitum og lögreglustjórar í kaupstöðum  skulu taka 

manntal einu sinni á ári, og sé því lokið fyr ir  lok janúarm ánaðar. Heimilisfang sé 
gefið upp af húsráðanda, og telst sá húsráðandi í þessu sambandi, sem hefur til 
ábúðar jörð eða jarðarhluta ,  sem metinn er til dýrleika, eða sjálfstæða íbúð í kaup- 
stað, kauptúni eða þorpi. Heimilisfang skal miðast við 1. jan ú a r  á r  hvert, og gildir 
skýrsla prests eða lögreglustjóra undantekningarlaust um það til 1. júlí sama ár. Þeir, 
sem skipta um heimilisfang á árinu, skulu tilkvnna það skriflega presti eða lögreglu- 
stjóra fyrir 1. júli. Gengur breytingin i gildi þann dag og gildir til áramóta. Tilkynn- 
ingunni skal fylgja yfirlýsing húsráðanda, ef sá, sem hana sendir, á ekki liúsum 
að ráða. En húsráðanda er heimill að senda í einu lagi tilkynningu uin alla þá, sem 
heimili eiga á hans vegum í hinu nýja  heimkvnni.

2. gr.
4. gr. laganna orðist þannig:
P restar  og lögreglustjórar, sem m anntal  taka samkv. 3. gr., skulu senda mann- 

ta lsskýrslur fyrir  10. febrúar á r  hvert til hreppsnefndaroddvita hreppsins eða for- 
m anns n iðurjö fnunarnefndar kaupstaðarins. Á sama hátt  skulu þeir fyr ir  10. júlí 
á r  hvert senda sömu aðilum skýrslu um þær breytingar, sem orðið hafa á heimilis- 
fangi í uindæininu 1. júlí.

3. gr.
A eftir orðunum „sem gjaldandi á heimilisfang“ í 5. gr. laganna bætist: þegar 

gjald er lagt á.
4. gr.

Lög þessi öðlast þegar gildi.

G r e i n a r g e r ð .
Með lögunum um heimilisfang frá 1936 var ætlazt til, að ráðin yrði bót á þeirri 

óreiðu, sem lengi hefur verið uin heimilisfang fólks. Þetta hefur ekki tekizt, og m un 
það valda annars vegar, að lögin eru ekki svo nákvæm sein nauðsvn ber til, og að 
hinu leytinu það, að þau hafa ekki verið framkvæmd eins og vera ber af sumum þeim 
aðilum, sem það átlu að gera. Meðal annars  er ekki kunnugt, að hreppstjórar  og lög- 
reglustjórar hafi nema að litlu leyti fram kvæm t það, sem jieim er ætlað samkvæmt 
3. og 4. gr. laganna. Að enginn efi leiki á um heimilisfang m anna, hefur ákaflega 
inikla þýðingu, þar sem við heimilisfangið er bundin  sveitfesti, gjaldskylda á opin- 
herum gjöldum og kosningarréttur. ó re iðan , sem á þessu sviði er ríkjandi, er með 
ö 11 u óþolandi, því að af henni stafa viða mjög m iklar þrætur. Ber því nauðsyn til að 
setja uin þetta efni gleggri ákvæði. Það, sem einna mestum efasemdum hefur valdið 
i þessu efni, er, að engin lagafyrirmæli eru til uin það, við hvaða tíma heimilisfang 
miðasl og hvað oft er hægt að skipta um  löglegt heimili. Á þvi vilja flutningsmenn 
ráða hót með þessu frumvarpi. Þá hrevtingu gerir það einnig á gildandi lögum, að 
inanntal presta og lögreglustjóra liafi réttargildi ákveðinn tíma, en það niður fellt, 
að hreppstjórar  semji m anntalsskýrslur og hafi sérstakt eftirlit með breytingum á 
heimilisfangi manna. Það atriði hefur lika óvíða komið til framkvæmda. Loks er 
nieð frum varpinu  skýrt ákveðið, að þar skuli gjöld til opinberra þarfa  greiðast, sem 
hlutaðeigandi á heima, þegar gjaldið er lagt á.

Nánar í framsögu.


